
          ШАРАБАСОВ

          СЕРІКҚАЛИ

          ҒАБДЕШҰЛЫ

Алғы сөз

     Ұсынылып отырған көрсеткіш

М.Өтемісов атындағы Батыс Қазақстан  мемлекеттік университеті  «Ғалымдарының библиографиясы»-атты сериясының жалғасы.

     Көрсеткіш  доцент, филология ғылымдарының кандидаты, профессор Шарабасов Серікқали Ғабдешұлына арналған.

     Библиографиялық көркеткіште жинақталған материалдар профессор 

С. Ғ.Шарабасовтың еңбек және ғылыми-педагогтік қызметтегі жолын қамтиды.    

    Жарияланған еңбектер әр жыл көлемінде мерзімдік тәртіппен орналасқан.

    Редакторы:        Таушева Г.З.

   Құрастырушы:   Ермекқалиева Н.А.
Жақсы шәкірт жақсы ұстаздың жалғасы,
Өзендердей ортаймайтын арнасы.

Ұлт ұстазы ұлағаты келіскен, 

Ар білімін ұрпағыңа арнашы.

                                                                  Қ.Әбілдақызы
     Ұстаз ұғымының аясы кең. Ұстаз бойына бұл дүниедегі қарапайымдылық, инабаттылық, ізеттілік, үлкенге-құрмет, кішіге ізеттілік көрсете білетін адамгершілік қасиеттері мол дарыған кемел парасат иесі. 

     Орыстың ұлы жазушысы Л.Н.Толстой: «Іске деген сүйіспеншілігі бар мұғалім жақсы мұғалім болады. Егер мұғалім шәкіртін әкесіндей, шешесіндей сүйетін болса, ол барлық кітаптарды оқыған, бірақ іске де, шәкірттеріне де сүйіспеншілігі жоқ мұғалімнен тәуір болмақ. Егер мұғалім өз бойында іс пен шәкірттеріне деген сүйіспеншілікті біріктірген болса, ол – кемел ұстаз» - деп жазған екен. 
     Университетіміздің зерделі ғалымы, филология ғылымдарының кандидаты, доцент С.Ғ.Шарабасов өз студенттерінің бойына білім дәнін себуші бағбан. Жаратылысынан ерекше қасиет дарыған студенттерінің шығармашылық қабілетінің қайнар бұлақ бастауын ашушы. 
Шарабасов Серікқали Ғабдешұлы

доцент, филология ғылымдарының кандидаты,   профессор

      Шарабасов Серікқали Ғабдешұлы филология ғылымдарының кандидаты, М.Өтемісов атындағы Батыс Қазақстан мемлекеттік университетінің доценті, профессор.
     Шарабасов Серікқали Ғабдешұлы 1946 жылы 7 тамызда Батыс Қазақстан облысы, Жаңақала ауданында дүниеге келген.  
1964-1968 жылы А.С. Пушкин атындағы Орал педагогикалық институтын үздік аяқтайды. Өз еңбек жолын  «Орал өңірі» газеті редакциясының әдебиет бөлімінің қызметкерінен бастайды. 
1971-1975 жж. – Облыстық педагогика қызметкерлерінің білімін арттыру бөлімінде «Қазақ тілі мен әдебиеті» кабинетінің меңгерушісі қызметін атқарады. Ғалым-педагог «Қазақ тілі мен әдебиеті» кафедрасында 1975 жылдан бері жұмыс істеп келеді. 

1976-1979 жж. С.М. Киров атындағы ҚазГУ қазақ әдебиеті кафедрасының ізденушісі; 1981 ж. «Қазіргі қазақ әңгімелерінің кейбір мәселелері» тақырыбына кандидидаттық диссертация қорғады. Осы  жылы педагог-ғалымға  Филология ғылымдарының кандидаты ғылым дәрежесі берілді. 1981 жылы Әл-Фараби атындағы ҚазҰМУ аспирантурасын бітіріп, «60-80 жылдардағы қазақ әңгімелеріндегі характер проблемалары» тақырыбында кандидаттық диссертация қорғап, аға 
ғылыми қызметкер болып білім жетілдірді. 1982-1986 жж. Орал педагогикалық институтының сырттай бөлімінің проректоры қызметін атқарады.
1989 ж. Бүкіл Ресейлік аттаестациялық кеңес шешімімен доцент ғылым дәрежесі беріледі.
1989-1993 жж. Филология факультетінің деканы;                                                                                                     
1993-1994 жж.  Тәрбие жұмысы жөніндегі проректоры; 1996 ж. БҚМУ-дың профессоры атағы беріледі.      
 1999 жылға дейін сырттай оқу, тәрбие жөніндегі проректор, бірнеше дүркін декан қызметін атқарды. 
1999 жылы Әл-Фараби атындағы ҚазҰМУ-да аға ғылыми қызметкер болып білімін жетілдірді.  
      С.Ғ. Шарабасов 4 дүркін академиялық топ тәрбиеледі. Ол басқаратын академик Қажым Жұмалиев атындағы әдеби бірлестік талантты Р.Мұқанбетқалиева, Қ.Демеубергенов, Б.Баймұқанова, М.Қосымбаев, 
Ғ.Сейтақов, Ж.Болтанова, Н.Кәрімоваларды тәрбиелеп шығарды. 

      Көптеген жылдар бойы студенттердің дипломдық жұмыстары мен ғылыми еңбектеріне жетекшілік етеді

Қазіргі кезде топ кураторы, Қ.Жұмалиев атындағы әдеби бірлестік жетекшісі.

      Ерен еңбегі үшін, оқу-тәрбие жұмысындағы жетістіктері үшін, адал еңбегі мен қоғамдық жұмыстарға белсене араласқаны үшін бірнеше мақтау қағаздарымен, 

  «Қазақстан Республикасы тәуелсіздігіне он жыл» мерекелік медалімен, «Қазақ ССР халық ағарту ісінің көрнекті қызметкері» белгі-медальдарымен,  «ҚазССР-нің халық ағарту ісінің үздігі» наградасымен, ҚР білім министрлігінің Құрметті Грамотасымен марапатталған. 
      Ғалымның 2 монографиясы, 100-ден астам ғылыми мақалалары жарияланған.

      Педагог-ғалымның филология ғылымы саласында көптеген еңбектері мерзімді  газет-журнал беттерінде, арнайы шығарылған конференция материалдарына еңбектері еңген.
Еңбек және ғылыми-педагогтік қызмет жолы
         Шарабасов Серікқали Ғабдешұлы 1946 жылы 7 тамызда Батыс Қазақстан облысы, Жаңақала ауданында дүниеге келген.  
1964-1968 жылы А.С. Пушкин атындағы Орал педагогикалық институтын үздік аяқтады. 
1968-1971 жж. – «Орал өңірі» газетінің әдебиет бөлімінің қызметкері; 1971-1975 жж. – Облыстық педагогика қызметкерлерінің білімін арттыру бөлімінде «Қазақ тілі мен әдебиеті» кабинетінің меңгерушісі; 1975 жылдан бастап, А.С. Пушкин атындағы педагогикалық институттың оқытушысы, аға оқытушысы, қазақ тілі мен әдебиеті кафедрасының доценті;
1976-1979 жж. С.М. Киров атындағы ҚазГУ қазақ әдебиеті кафедрасының ізденушісі;

1981 ж. «Қазіргі қазақ әңгімелерінің кейбір мәселелері» тақырыбына кандидидаттық диссертация қорғады.
1989 ж. Бүкіл Ресейлік аттестациялық  кеңес шешімімен Филология ғылымдарының кандидаты ғылым дәрежесі бекітілді.
1982-1986 жж. Орал педагогикалық институтының сырттай бөлімінің проректоры қызметін атқарады.

1989 ж.  Доцент ғылым дәрежесі беріледі.
1989-1993 жж. Филология факультетінің деканы;
1993-1994жж.  Тәрбие жұмысы жөніндегі проректоры;
1996 ж. БҚМУ-дың профессоры атағы беріледі.
1996 ж. Қазақ тілі мен әдебиеті кафедрасының профессоры;  2003 ж. Гуманитарлық институт директорының орынбасары.

